
				Kaca iki wis dikorèksi
c. ngoncati bebaya = Oncat saka ing bebaya

 ngedohi maksiyat = ngadoh saka ing maksiyat

d. mriyayeni = kaya priyayi

 ndesani = kaya (wong) desa

e. nuthuki paku = marambah-rambah nuthuk paku

 naboki bocah = marambah-rambah nabok bocah

f. ngandeli garise  = gawe luwih kandel garise

 ngurangi tadhahe = gawe supaya kurang tadhahe

g. ngratoni negara = dadi ratu ing negara

 nglurahi padesan = dadi lurah ing desaku

h. nggateli awak = gawe gatel ing awak

 maregi weteng = njalari wareg ing weteng


PANAMBANG AKE / AKEN


1. Pangrimbaging tembung mawa panambang ake

a. Panambang ake/aken manawa karaketake ing tembung kang wandane wekasan sigeg, ora ngowahi tembung. Dene panulise nganggo aksara Jawa, sigege dirangkep.
Tuladha :

sawat + ake → Sawatake ꦱꦮꦠꦏꦺ

suwun + aken → suwunaken ꦱꦸꦮꦸꦤꦏꦺꦤ꧀

(di) edum + ake → edumake ꦄꦼꦣꦸꦩꦏꦺ

(di) jupuk + ake → jupukake ꦗꦸꦥꦸꦏꦏꦺ

(di) kuras + ake → kurasake ꦏꦸꦫꦱꦏꦺ

